
V.1. РАКУВАЊЕ СО СУРОВИНИ, МЕЃУПРОИЗВОДИ И ПРОИЗВОДИ ВО РУДНИК “САСА” 

За потребите на рудник “САСА” каде се одвиваат неколку процеси: 

експлоатација на руда, флотација (добивање на Pb/Zn концентрат) и лабораторија 

(испитувања на квалитетот на рудата) потребно е набавка на суровини и нивно 

соодветно складирање. 

Во рудник “САСА” складирањето на суровините, меѓупроизводите и 

производите се врши во посебни простории. Сите се изградени и се одржуваат 

согласно карактеристиките на материјалот кој таму се складира. 

Рудата пред да се однесе на преработка привремено се складира на сипка со 

цел обезбедување на проодност на рудата од местото на ископ од каде понатаму се 

врши нејзино транспортирање. Бункерот за складирање на ископаната руда има 

капацитет од 250 t. 

За одвивање на активностите во рудник “САСА” потребни се експлозивни 

средства, горива и мазива и за нивно складирање во рудничкиот комплекс се 

изградени бензинска пумпа и магацини. Сите овие објекти се оградени и обезбедени и 

во нив има пристап само овластено лице. 

Дробењето претставува дел од процесите во кои експлоатираната руда се 

доведува до одредена гранулација и во таква форма се складира во 5 бетонски 

силоси (еден силос со 1500 t капацитет и четири силоси со поединечен капацитет од 

500 t т.е. вкупен капацитет за прифаќање на издробена руда од 3.500 t. Во овие 

силоси се врши привремено складирање на издробената руда од каде по транспортни 

ленти се носи до четири мелници за мелење. Овој начин на складирање се користи 

поради процесот на флотација (во кој се одвојуваат оловото и цинкот) каде е потребно 

континуирано додавање на руда во мелниците.  

При процесот на флотација преку мелењето рудата во мелниците се 

спроведува и нејзино класирање и со помош на реагенси се издвојуваат оловото и 

цинкот од рудата кое после издвојување на водата претставува готов производ – 

оловен и цинков концентрат. 

V.1.1.  Магацин за експлозиви и детонатори 

Рудникот “САСА” за сопствените потреби располага со магацини за експлозиви 

и детонатори кои се распоредени на неколку локации: 

 Главни магацини за експлозиви и детонатори, 

 Јамски магацин за експлозивни средства на Хоризонт  XIVб. 

 Главните магацини за експлозиви и за детонатори се лоцирани на површина со 

меѓусебна оддалеченост околу 80м.  

 Главниот магацин за експлозивни средства се состои од две комори со вкупна 

површина  од 100m²,  

 Главниот магацинот за детонатори е со површина од 20m². 

V.1.2. Главни магацини за експлозиви и детонатори 

Главните магацини се изработени под земја, а просториите во магацините се 

подградени со бетонска облога. Изведена е изолација за да се спречи продор на вода 

во магацините.  

Во магацините се преземени сите неопходни мерки за безбедност од 

запалување и детонација и со нив управуваат обучени лица. Магацините се опремени 

со средства за гасење на пожар: ПП - апарати, буре со песок и алат. 

V.1.3. Јамски магацини за експлозивни средства 

Во подземните простории има јамски магацин за експлозивни средства. на 

хоризонт XIVб, изработен согласно одобрен проект. Магацинот е подграден со анкери 

и прскан бетон и има соодветна заштита од продор на вода. И овој магацин е опремен 

со средства за гасење на пожар: ПП - апарати, буре со песок и алат. Во секоја смена 

има задолжено обучено лице за прием, издавање и контрола на потрошувачка на 

експлозивните средства. 

При спроведување на транспортот и приемот на експлозивните средства се 

запазуваат строгите критериуми и постапки согласно нивните карактеристики 

(обезбеден чист и прооден пат и пристап, соодветно исправно возило, забрана за 

транспорт на лица и нивно движење додека се транспортираат експлозивите, посебно 

транспортирање на експлозивите и електричните детонатори). 

Транспортот на експлозивни средства од хоризонтите до јамските складови се 

врши со минка, дизел утоварувач, грембни вагони или јамски камион. Особено е 

потребно да се внимава да не се врши претоварување на експлозив над капацитетот 

на транспортното возило и строго се забранува заедно превезување на експлозив и 

каписли, како и туркање на вагоните при превоз на експлозивни средства. 

 Одговорните лица за експлозивни средства имаат обврска да водат 

евиденција на примени и издадени експлозиви преку пополнување на Дневен 

Извештај. 

 

V.1.4. Складирање на горива и мазива 

Горивата се складираат на бензинска пумпа и јамски магацини за горива (во 

цистерни). 

Мастите и маслата за подмачкување во оригиналната амбалажа односно во 

метални буриња се складираат под настрешницата на бензинската пумпа поставени 

на бетонска подлога, а во јама во магацин за масла и мазива на хор. 990 

(работилница).. Преточувањето на мастите и маслата за подмачкување се вршело на 

метална подлога со присуство на испустен вентил за собирање на евентуалното 

истекување на масло при претурање. бензинската пумпа е опремена со ПП - апарати и 

буре со песок. 

V.1.4.1. Бензинска пумпа 

Бензинската пумпа во рамките на инсталацијата зафаќа корисна површина од 

441m2, оградена е со мрежа и бетонски столбови и е лоцирана во индустрискиот дел 

на компанијата. Бензинската пумпа има две цистерни (подземни резервоари) со 

вкупен капацитет од 35.000 l нафта кои се поставени согласно стандарди за ваков тип 

на апарати и два апарати за точење на нафта. Апаратите се баждарени и пломбирани 

со записник од страна на “Макпетрол” АД Скопје. Нафтата која се користи е тип Euro 

Diesel 4 служи за потребите на механизацијата и се складира во резервоарите на 

бензинската пумпа во рудник “САСА”.  

Мастите и маслата за подмачкување во оригиналната амбалажа односно во 

метални буриња се складираат под натстрешниците на бензинската пумпа поставени 

на бетонска подлога. Преточувањето на мастите и маслата за подмачкување се врши 

на метална подлога со присуство на испустен вентил за собирање на евентуалното 

истекување на масло при претурање. Бензинската пумпа е опремена со два ПП - 

апарати S-9, S-50 и буре со песок како средства за интервенирање при настанување 

на инцидент или хаварија. 

Нафтата од бензинската пумпа се користи за потребите на механизацијата на 

поедините хоризонти се транспортира и складира во магацините на гориво и мазиво 

кои што ги има на секој хоризонт. Во подземните простории (јами) има јамски магацини 

за гориво и мазиво. 

За превоз на нафтата за потребите на хоризонтите се користи цистерна 

специјално изработена за таа намена. Мазивата се пакувани во стандардни лимени 

буриња од по 20kg. 

Скица од бензинската пумпа и Записник од баждарење на апаратите на 

бензинска пумпа се дадени во Прилог V.1. и Прилог V.2. 

V.1.4.2. Складиште за Пропан – Бутан 

Магацинскиот простор кој е наменет за складирање на полни и празни боци за 

Пропан- Бутан се наоѓа спроти главниот магацин на Рудник „САСА“. Во близината на 

овој магацински простор нема никакви лесно запаливи материјали. Магацинот е ѕидан 

т.е. тврда градба и е на еден метар над нивото на земјата. Има направено посебен 

пристап од задната страна кој служи за утовар и истовар на боците со Пропан - Бутан. 

Боците за Пропан - Бутан се со димензии 10kg и 35kg. 

Во истиот магацински простор се складирани и полни и празни боци за 

Ацетилен, кислород и јаглерод диоксид. 

V.1.4.3. Бетонска база 

Во бетонската база се произведуваат различни видови на бетон за потребите 

на инсталацијата рудник „САСА“. Капацитетот на базата е 10-12 m3/h свеж бетон. При 

производство на бетон се користат 4 видови на агрегат (песок).  

Технички карактеристики Капацитет 

Капацитет на свеж бетон 20 m
3
/h 

Капацитет на мешалица 500 L 

Најголема величина на парче агрегат  50/70 mm 

Капацитет на вага за камен агрегат 1000 kg 

Капацитет на вага за цемент 200 kg 

Капацитет на довод за вода 20 m
3
/h 

Потребен притисок на вода 4-6 бара 

Капацитет на транспортер за цемент  16 t/h 

Капацитет на скрепер 35 m
3
/h 

 

Одржувањето на бетонската база се состои од замена на маслото и мастите за 

подмачкување според одреден број на работни часови; проверка и замена на склопки, 

релеи и тастери според нивна амортизација; замена на електромотори, крајни 

прекинувачи и хидро - разводници. Потребно е да се спроведуваат дневни, неделни, 

месечни, годишни и вонредни прегледи на машинските уреди и делови од опрема и 

носечка конструкција на бетонската база. 

Бетонската база се користи за добивање на бетон и негово складирање во 

силос со капацитет од 100 тони. Исто така на оваа локација се складираат и 

суровините потребни за негово производство. Капацитетот на бетонската база за 

производство на бетон изнесува 10 – 12 m3, но нејзината искористеност е 20 - 25 m3 

произведен бетон за 24 часа. За производство на бетон се употребуваат цемент и 

песок. Во 2016 година се произведени 4000 m3 свеж бетон  и сува мешавина  за прскан 

бетон. 

За потребите на рудникот се подготвува свеж бетон и сува мешавина за прскан 

бетон (сува постапка) за подградување на јамските простории во рудникот. Исто така 

се произведува и обичен бетон со кој се подготвува и изведува т.н. КАМПАДА – тунел 

и сводести позиции – за подобрена цврстина на тунелот. Шприц бетонот служи за 

врзување на камењата каде постои опасност од одронување. Бетонот се користи при 

подготовка на јамските простории во рудникот, како и за останати објекти за кои е 

потребно бетонирање на платоа, фундаменти и таложници. 

 

Бетонската база е лоцирана на 500 m од влезот на рудник “САСА”, на 200 m 

пред бензинската станица. 

V.1.5. Други складишта во рудник “САСА” 

V.1.5.1. Складишта за откопана руда 

Складиштето за ископана руда е лоцирано на плато кај горна управна зграда 

(бункер за прифаќање на изнесената руда од јама), со капацитет од 250 тони. 

V.1.5.2. Складишта за издробена руда 

Пред влезот во флотација се лоцирани пет бетонски силоси во кои се складира 

издробената руда. Еден е со капацитет од 1.500 тони и четири  силоси со поединечен 

капацитет од 500 тони, т.е. вкупен  капацитет за прифаќање  на издробена руда од 

3.500 тони. 

V.1.5.3. Одделение за реагенси   

Во магацинот за припрема на реагенси се сместени по два резервоара (еден 

над друг) за секој додаток во флотација кој се користи. Просторот во магацинот е 

поделен на два дела, помал каде се сместени резервоарите за NаCN, и друг поголем 

дел каде се сместени резервоарите за другите реагенси. Во одделението за реагенси 

се врши вентилирање на двата одвоени  простора со два вентилатора. Со еден 

вентилатор се врши вентилирање на просторот над резервоарот со NaCN, додека со 

другиот вентилатор се врши вентилирање на просторот над резервоарите од сите 

други реагенси. 

Потребните раствори на реагенсите се добиваат со мешање на соодветни 

количини од реагенсите и вода во садови со мешачи со зафатнина од 4m3. Добиените 

раствори се преточуваат во садови за чување на дневни количини со зафатнина од 7,5 

m3. Само пенливецот Дауфрот е во течна состојба и лесно растворлив во вода, па 

затоа за него не се користи сад со мешач, туку тој директно се преточува од буре во 

сад за чување на дневни количини со зафатнина од 1 m3. Зафатнините на избраните 

садови за растворање и чување на дневните количини на реагенси, одговараат на 

потребите. 

V.1.5.4. Складиште за хемикалии 

Хемикалиите кои се користат во Лабораторијата за анализа на пробите, откако 

ќе се истребуваат со транспортно средство- виљушкар, се носат во специјално 

наменета просторија за складирање. Магацинот е подрумска просторија во склоп на 

Стара хемиска лабораторија. Во магацинот хемикалиите се наместени на полици и 

покрај секоја хемикалија е идентификувано која е таа хемикалија. Одредени 

хемикалии  се чуваат во пластични кутии, стаклени шишиња и пластични буриња од 

50kg.  

Заради безбедност на вработените кои влегуваат во магацинот за хемикалии 

вграден е вентилатор, за кој постои наредба веднаш по влегувањето во просторијата 

да се вклучи, а задолжително е и ставање заштитни маски при самото влегување во 

магацинот за хемикалии. Доколку се врши претурање на киселини и амонијак од 

поголеми во помали буриња, се користат специјални пумпи за киселини (рачни или 

електрични). Влезот од магацинот е означен со знак и предупредување дека внатре се 

чуваат хемикалии. Нема записи за настанати хаварии и истекувања од лабораторијата 

која би претставувала ризик по здравјето на луѓето и животната средина.     

 Шематски приказ на резервоари, складишта и магацини во рамки на рудник 

“САСА” е прикажан во Прилог V.1. 

V.1.6. Транспортни системи во рудник “САСА” 

Транспортот во рудник “САСА” се одвива со камиони и шини. Камионскиот 

транспорт се врши локално на хоризонт 910 до рудните сипки (830-910) и транспорт 

кон надвор до приемниот бункер. Транспортот се врши со 5 јамски камиони со 

носивост од 20 t. 

Шинскиот транспорт се одвива по хоризонт 830 со помош на Тролеј и Аку 

локомотиви до бункерот на хоризонт 830, а потоа со помош на скип се извезува до 

бункер 988 и нископска лента до погонот за дробење на рудата. 

Во рамки на рудникот има: 

 цевководи со пумпи од одделение за реагенси до флотација, од флотација 

до хидројаловиште и враќање до флотација за користење на водата во 

процесот, 

 транспортни ленти за пренос на руда од бункер при излез од рудник до 

погон флотација (силоси, дробење, мелење) 

Во рудникот “САСА” за транспорт на суровини, меѓупроизводи и производи се 

користат: машини за товарење, јамски камиони, дупчалска опрема, помошна опрема, 

тролеј локомотиви за изнес на руда, камиони за изнес на руда, џипови, утоварувачи, 

оклопни возила за превоз на работници во јама, грејдер машина за одржување 

патишта во јама, цистерна за танкирање нафта во јама, платформи за осигурување на 

работните места со кавање и работа на висина. 

V.2. РАКУВАЊЕ СО ВЛЕЗНИ МАТЕРИЈАЛИ, ПОЛУПРОИЗВОДИ И МЕЃУПРОИЗВОДИ 

Ракувањето со влезните материјали, полупроизводи и меѓупроизводи во рудник 

“САСА” се врши на различни начини во зависност од фазата на процесот во кој се 

добиваат. 

Експлоатацијата на руда се врши со користење на машини за ископ, 

експлозивни средства со чија помош се разрушува минералот. Ископаната руда се 

носи од јамските простории до прифатниот бункер од каде се изнесува со транспортен 

систем на ленти до погонот за дробење, од каде оди во силоси и преку транспортни 

ленти се дозира во мелници.  

Мелење на рудата до 74 µ се врши во четири мелници со вода и додатоци, а 

потоа преку класификатори се прави поделба на фино сомелен материјал и материјал 

кој треба да се домели. Фино сомелениот материјал со цевководи и пумпи се носи во 

флотација каде се врши разделување на прелив и истек на материјалот на повеќе 

позиции. Во првиот дел се внесуваат реагенси за одвојување на оловото кое е горе, 

додека во вториот дел се одвојува цинкот кој е доле. Со повеќестепено одделување 

на прелив и истек се постигнува добивање на обогатен материјал со олово и цинк. 

Преку цевководи и пумпи материјалот се одведува на две одвоени преси каде се 

раздвојува водата од оловниот и цинковиот концентрат. Готовиот производ се носи на 

бетонско плато од каде со утоварувачи се товари и транспортира во камиони до 

крајниот корисник. 

Реагенсите кои се користат во флотација се раствараат во вода во одделение 

за реагенси, во припремни резервоари и подготвен раствор за потребите на 

флотација. Јаловината од ископ на руда се одложува на кипа на  Хидројаловиште 

бр.3-2 фаза. Флотациската јаловина се носи преку пулповод до таложното езеро на 

активното јаловиште бр.3 фаза 2.     

V.3. ОПИС НА УПРАВУВАЊЕТО СО ЦВРСТ И ТЕЧЕН ОТПАД ВО ИНСТАЛАЦИЈАТА 

Во рудник “САСА” како резултат на процесите и активностите кои се одвиваат, 

се генерираат различни видови на отпад. Активностите вклучуваат: експлоатација на 

руда, нејзина преработка, транспорт, привремено складирање се до испорака до 

финален потрошувач, испитувања во лабораторија, одржување на објектите и 

транспортните средства, набавка и складирање на суровини и репро материјали, 

активности за подготовка на храна, административни активности. Согласно 

националното законодавство инсталацијата со секој отпад кој се генерира постапува 

во согласност со неговите карактеристики од неговото создавање, селектирање, 

привремено одлагање, можноста за реупотреба, финално одлагање за што се грижат 

одговорни лица назначени од компанијата. 

Согласно законските обврски, инсталацијата рудник „САСА“ има подготвено 

План за управување со отпад од минерални суровини со цел сведување на минимум, 

прочистување, обновување и складирање на ново настанатиот отпад од минералните 

суровини, имајќи го предвид начелото на одржлив развој. 

V.3.1. Видови на отпад и управување на цврст и течен отпад во рудник 

“САСА” 

Во инсталацијата Рудник “САСА” се генерираат различни видови на отпад, кои 

главно се класифицираат во две групи на отпади: опасен отпад и неопасен отпад. 

Детален опис на секоја категорија на отпад со сите видови на отпади е даден во ова 

поглавје. 

V.3.1.1. Опасен отпад 

Флотациска јаловина (01 04 07* - отпад од физичка и хемиска преработка 

на минерални суровини на обоени метали што содржи опасни супстанции) 

претставува секундарен производ од технолошкиот процес на преработка на рудата и 

претставува двокомпонентна суспензија од ситни честици на јаловина и технолошка 

отпадна вода. Флотациската јаловина се спроведува до активното хидројаловиште 

бр.3 фаза 2 на кој со хидроциклонирање покрупната фракција се одлага на круната на 

јаловиштето, додека преливот (суспензијата од фина фракција и технолошка отпадна 

вода) се носи во таложно езеро.  

Пакувања од NaCN, KEX, KAX, CuSO4 (06 03 11* отпад од ПФПТУ од 

пакување на соли (во цврста состојба или во раствори) што содржат цијаниди, 

07 01 04* отпад од ПФПТУ од пакување на други органски растворачи, раствори 

за миење и матични раствори и 06 03 13* претставуваат отпад од пакување на 

реагенси кои се користат во процесот на флотација. Отпадот од пакување на 

реагенсите се складира во Магацин за опасен отпад кој е ограден простор со бетонска 

подлога и опремен со систем за заштита и ПП – апарат.  

Во инсталацијата рудник “САСА” се создаваат следните видови на отпадни 

масла: отпадно хидраулично масло (13 01 10* - минерални нехлорирани 

хидраулични масла), отпадно трансмисионо масло (13 02 05* - минерални 

нехлорирани моторни и трансмисиони масла и масла за подмачкување), 

отпадно редукторско масло (13 02 05* - минерални нехлорирани моторни и 

трансмисиони масла и масла за подмачкување),  отпадно моторно масло (13 02 

05* - минерални нехлорирани моторни и трансмисиони масла и масла за 

подмачкување). Отпадните масла се јавуваат од службата за одржување на 

механизацијата и опремата, каде се врши и нивна замена. Отпадните масла се 

складираат во Магацин за опасен отпад кој е ограден простор со бетонска подлога и 

опремен со систем за заштита и ПП – апарат. 

 Оловни акумулатори (16 06 01*) – се искористени акумулатори од 

надворешната и јамската механизација. Овој тип на отпад се складира во магацин за 

опасен отпад кој е со бетонска подлога, покриен и ограден простор во кој има систем 

за заштита и ПП- апарат. 

 Отпад од ПФПТУ на киселини и бази (HCl – 06 01 02* отпад од пакување на 

хлороводородна киселина, NH4OH – 06 02 03* отпад од пакување на амониум 

хидроксид, HNO3 – 06 01 05* отпад од пакување на азотна и азотеста киселина, 

H2SO4 – отпад од пакување на сулфурна киселина и сулфуреста киселина– се 

генерира од киселините и базите кои се употребуваат во хемиската Лабораторија. 

Истите привремено се складираат во магацинот сместен во Стара хемиска 

Лабораторија се до нивно преземање од добавувач на услуги.  

Количините на создадени видови на опасен отпад од функционирањето на 

инсталацијата рудник „САСА“ се дадени во Прилог V.2, Табела V.2.1 Употреба, 

количини и одлагање на опасен отпад. 

V.3.2. Неопасен отпад 

Во инсталацијата рудник „САСА“ се создаваат следните видови на неопасен 

отпад: 

Рудничка јаловина– 01 01 02 отпад од ископување на минерални суровини 

на обоени метали е производ од експлоатацијата на Pb/Zn руда при процесот на 

дупчење и минирање, но и при утврдување на содржината на Pb/Zn во рудниот 

материјал доколку нивното присуство е под границата на рентабилност се третира 

како јаловински материјал. Квалитетот на јаловинскиот материјал се следи уште при 

геолошките истражни работи. 

Железо  (метал) – 20 01 40 метали се јавува од одржување на опремата и 

механизацијата во рудник „САСА” и се складира на надворешна депонија за отпад во 

рамките на инсталацијата. Отпадното железо рудникот „САСА“ го предава на 

компанијата “Сидра“ дооел Делчево.  

Искористени гуми од возила – 16 01 03 се генерираат при одржување на 

надворешна и јамска механизација и истите се складираат на надворешна депонија. 

Отпадни гуми кои се генерираат во инсталацијата се предаваат на компанијата 

„ОТПАД ДИНЕ ДООЕЛ Велес“. 

Биоразградлив отпад од кујни и кантини – 20 01 08 претставува остаток од 

храна од објектот каде се врши нејзина подготовка и служење во рамки на рудник 

“САСА”. Отпадот се складира во контејнери. Создадениот биоразградлив отпад од 

кујни и кантини се презема од страна на ЈП „Камена река” од Македонска Каменица. 

Компоненти извадени од отфрлена опрема  – 16 02 16 компоненти извадени од 

отфрлена опрема поинакви од оние во 16 02 15 се појавуваат од винклувањето на 

електромоторите и се складираат во челични буриња или дрвени сандаци во 

надворешна депонија за отпад. Компоненти извадени од отфрлена опрема  се предаваат 

на компанијата „ТРАЈМЕКС“ ДОО експорт - импорт Скопје. 

Хартија и картон – 15 01 01 пакување од хартија и картон кои се создаваат 

при одвивање на активностите во рудник “САСА”. Создадениот отпад се предава на 

колективен постапувач со отпад од пакување .  



 

14/54 Еко
...идеја до идеја

Количините на создадени видови на неопасен отпад од функционирањето на 

инсталацијата рудник „САСА“ се дадени во Прилог V.2, Табела V.2.2 Останати 

фракции на отпад, количини и начин на одлагање. 

V.3.3. Одложување на отпадот во границите на инсталацијата (сопствена 

депонија) 

Во рудник „САСА” временото одложувањето на дел од создадениот отпад до 

негово финално преземање се врши на неколку локации во рамките на инсталацијата: 

 Складиште за општ отпад, 

 Складиште за опасен отпад, 

 Контејнери 

Создадената јаловина од процесот на експлоатација и преработка на рудата се 

одложува на сопствена депонија – хидројаловиште бр.3 – 2 во рамките на границите 

на инсталацијата рудник „САСА“. 

V.3.3.1. Магацин за општ отпад 

Магацинот за општ отпад се наоѓа на старото јаловиште кое е рекултивирано и 

не е во функција, подлогата е тампонирана. Просторот е со димензии 50x25m, ограден 

е и обележан согласно националните стандарди за ваков тип на објект, поставени се 

знаци за опасност и карактеристики на складираниот отпад. Отпадот кој се одлага е 

селектиран по тип, означен е согласно Листа на отпади (Сл. Весник бр. 100/05), а 

неговиот транспорт се врши со виљушкар. За Магацинот е изготвен и “План за 

постапување во случај на незгода или вонредна состојба” во кој се содржани 

елементите за потребни чекори кои се превземаат во вакви ситуации, потребна 

опрема и нејзино поставување. 

V.3.3.2. Магацин за опасен отпад 

Магацинот за опасен отпад е изработен согласно проектна документација, и во 

основата има армирано бетонска плоча со димензии 11.5X10 m под која има поставен 

тампон. На средината на бетонската плоча е поставен канал со ширина 0.15 m и пад 1 

%. Каналот со цевки и шахта е поврзан со сепаратор за вода – масло, за случај при 

излевање на опасниот отпад. На складиштето е поставен и соодветно означен сад со 

песок за случај на истекување на опасниот отпад.  

Магацинот е ограден со мрежа, поставена е челична решеткаста конструкција 

со лимен покрив, опремен е со ПП апарат, затворено е и дозволен е пристап само на 

овластени лица. 

Опасниот отпад се селектира на местото на настанување, транспортот од 

местото на настанување до магацинот се врши со виљушкар и се складира на 

соодветно означено место за дадениот вид на отпад (назив и шифра на опасниот 

отпад). 

Во магацинот се поставени знаци за опасност и карактеристики на 

складираниот отпад со соодветна шифра. Во магацинот се складираат следните 

видови на отпад: 

 ПВЦ и јутани вреќи од NaCN, CuSO4, KEX, KAX; 

 Отпадни акумулатори надворешна и јамска механизација, 

акулокомотиви; 

 Отпадно хидраулично масло; 

 Отпадно трансмисионо масло; 

 Отпадно редукторско масло; 

 Отпадно моторно масло; 

 Пакување од хемикалии до нивно превземање од страна на добавувач 

на услуги (HCl, NH4OH, HNO3, H2SO4). 

Отпадното масло се складира во ПВЦ садови (туби) од 1000 l со соодветен 

назив и шифра на отпадно масло во согласност со Листа на видови отпади (Сл. 

Весник бр.100/05). Садовите во кои се складира отпадното масло се изработени од 

незапалив материјал и се обезбедени со непропусни затворачи. Под садовите за 

отпадно масло се поставени лимени садови, во случај на истекување при 

преточување.  

За магацинот се изработени и Планови за постапување во случај на незгода 

или вонредна состојба:  

1. Пожар на надворешни објекти – насоки за постапување, опрема за 

користење и нејзина локација 

2. Истечување на масла и мазива – насоки за постапување, опрема за 

користење и нејзина локација 

3. Излевање на масла од сепаратор за масла во случај на поплава – 

опрема и нејзина поставеност, постапки за превземање при вакви случаи 

4. Истекување на хемикалии и реагенси – опрема и нејзина поставеност, 

постапки за превземање при вакви случаи. 

Слика 1 Магацин за опасен отпад 

V.3.3.3. Контејнери 

Во рудник “САСА” се поставени 7 контејнери кои служат за одлагање на 

комунален отпад (20 01 99). 

 

Слика 2 Контејнер бр.4 во кој се одлага комунален отпад 

Секој вид на отпад согласно Листата на отпади (Сл. Весник бр.100/05) е 

означен со шифра според неговите карактеристики. Отпадите кои се одлагаат во 

контејнерите се превземаат од страна на овластени постапувачи со кои рудник САСА 

има потпишано Договор за превземање на отпад (ЈП “Камена Река” – Македонска 

Каменица, Еко – Пак - Хит ДОО Кочани и др.). 

Во Прилог V.3.1 е дадена шема за складишта на отпад во рамките на 

инсталацијата рудник „САСА“, а во Прилог V.3.2 и V.3.3 се дадени Договорите кои 

рудник САСА ги има склучено со овластените постапувачи за секој вид на отпад 

поединечно и важноста на лиценците за постапување со отпад на секој од 

постапувачите. 

V.3.3.4. Хидројаловиште бр.3 - 2 

Хидројаловиштето бр. 3 - 2 е единствено моментално активно хидројаловиште 

и на него се одлага создадената флотациска и рудничка јаловина. Досега на истото се 

депонирани 3.047.000 t јаловина и е предвидено да се исполни до крајот на 2017 

година.  

Хидројаловиштето го сочинуваат следните објекти и системи:  

 Опточен тунел за прифаќање и безбедно одведување на водите на 

река Каменица,  

 Пулповод за флотациска јаловина,  

 Брана и таложно езеро за одлагање на флотациска јаловина,  

 Дренажен систем,  

 Колектор за одведување на преливни води, 

 Систем за отпрашување на хидројаловиште. 

Хидројаловиштето е изградено со 

отстранување на хумусниот слој, изградба на 

иницијалната брана со рудничка јаловина, изведба 

на дренажен тепих од геотекстил и два типа на 

филтерски материјали, песок со одредена 

гранулација кој заедно со песокот од циклоните и 

пулпата од флотација го формираат јаловиштето 

(песочната брана).  

Флотациската јаловина се доведува преку пулповод до хидројаловиштето, 

односно хидроциклони кои се поставени на круната на браната, со кои се врши 

хидроциклонирање  на јаловината пред депонирањето, која се класира на два дела: 

- Крупна фракција  - песок, со чие депонирање се изведува низводната брана 

и круната на јаловиштето, 

- Прелив суспензија од миловит материјал и отпадна технолошка вода, со кој 

се заполнува таложното езеро на јаловиштето. 

Хемиската анализа на јаловината од хидројаловиштето во Рудник „САСА“ 

покажува дека истата содржи концентрации на неколку метали, во најголем процент 

олово, цинк и манган, односно: 0,4% Pb, 0,27% Zn, 0,03% Cu, 11,69% Fe, 0,003% Cd, 

0,23% Mn, 8,43 gr/t Ag. 

Таложно езеро ќе се формира во задниот дел од акумулациониот простор на 

јаловиштето, најдалеку од круната на браната. Во таложното езеро од јаловиштето бр. 

3 фаза 2 се доведуваат и јамските води што содржат исплака од процесот на дупчење 

и минирање. Со исталожениот мил од флотациска пулпа и исплака се исполнува 

таложното езеро, а избистрената вода со пумпи се рециркулира во процесот на 

флотација. 

За отпрашување на хидројаловиште 3-2 е поставен систем за отпрашување  

Шематски приказ на системот за отпрашување на хидројаловиште бр.3-2 е даден во 

Прилог V.3.2. 

Активното хидројаловиште 3-2 фаза е под континуиран 24 h монторинг од 

страна на стручни лица од Рудник САСА преку видеонадзор во флотација. На самото 

јаловиште во сите смени има компетентен кадар од Рудник САСА. Стручна комисија 

редовно оди во контрола на јаловиштето, а се ангажирани и експерти од Универзитет 

„Гоце Делчев“- Штип, Факултет за природни и технички науки за вршење техничко 

набљудување т.е. оскултација на јаловиштето и придружните објекти. Врз основа на 

извршената оскултација од нивна страна се изработуваат Месечни извештаи за 

оскултација на браната на флотациското јаловиште на Рудник САСА, врз основа на 

кои истата институција изработува годишен Елаборат за анализа и оцена на 

стабилноста и функционалноста на браните со придружните објекти и акумулации. 

Овој елаборат се доставува годишно во МЖСПП. 

Рудник САСА презема континуирани мерки за минимизирање и редуцирање на 

потенцијалните ризици од јаловиштата. За таа цел е изработена обемна 

документација и тоа: Елаборат за анализа на последиците од пропагација на поплавен 

бран на јаловиштата и придружните објекти во рудник САСА, Оперативен план за 

заштита и одбрана од поплави на Рудникот САСА, План за заштита и спасување за 

јама и јаловиште во Рудник САСА, интерни планови за постапување во случај на 

незгода или вонредна состојба при хаварија на хидројаловиште, хаварија на пулповод, 

поплава и пробв на вода, интерна програма за спречување на значителни опасности 

од хаварија на јаловиште и внатрешен план за вонредна состојба и соодветни 

упатства.  

Комисијата за брани формирана од страна на МЖСПП во текот на 2014 г. 

изврши увид на јаловиштето во Рудник САСА и достави „Збирен извештај за општата 

состојба на браните од посебен интерес за Р.Македонија во 2014 г.“, кој што извештај 

е рекапитулација на наодите за хидротехничките објекти, вклучително и 

Хидројаловиште бр. 3-2 фаза на Рудник САСА. Согласно извршената проценка за 

сигурносна состојба од страна на Комисијата за брани, Хидројаловиште бр. 3-2 фаза 

на Рудник САСА има добиено највисока оценка (од можни  1-5, оценето е со 5).  

ДОДАТОК КОН ПРИЛОГ V 

Прилог V.1. МАПА НА СКЛАДИШТА, РЕЗЕРВОАРИ И МАГАЦИНСКИ ПРОСТОРИИ ВО РАМКИТЕ НА „РУДНИК САСА“ 

Прилог V.2. ШЕМАТСКИ ПРИКАЗ НА БЕНЗИНСКА СТАНИЦА 

Прилог V.3. ЗАПИСНИК ОД БАЖДАРЕЊЕ НА АПАРАТИТЕ НА БЕНЗИНСКАТА СТАНИЦА 

Прилог V.4. ЗАПИСНИК ОД ИСПИТАНИ ХИДРАНТИ И ХИДРАНТСКИ МРЕЖИ  

Прилог V.5. ЗАПИСНИК ОД ИСПИТАНИ ПП АПАРАТИ  

Прилог V.6. ШЕМА НА СКЛАДИШТА ЗА ОТПАД ВО РАМКИТЕ НА ИНСТАЛАЦИЈАТА 

Прилог V.7. РЕГИСТАРСКИ БРОЕВИ НА ЛИЦЕНЦА/ ДОЗВОЛА НА ПРЕТПРИЕМАЧИ ЗА 

СОБИРАЊЕ НА ОТПАД ОД РУДНИК САСА ДООЕЛ И ДАТУМ НА ИСТЕКУВАЊЕ НА ВАЖЕЧКИ 

ДОЗВОЛИ 

1. ФПИМ “Минол”- ДООЕЛ Штип 

Регистарски број на лиценца- 11-7491/3 за отпадни масти и масла – 

складирање, третман и преработка 13 01 (освен 13 01 01*) сите 13 02, сите 13 

03 (освен 13 03 01*), сите 13 07, издадена 17.10.2013 година важи до 

16.10.2018 година. 

2. ДТ “Ивал-трејд”- Штип  

Потврда за регистрација на производители со отпадни батерии и акумулатори 

11-6560/1 бр.00220720113.  

3. “Еко пак хит”- Кочани  

Регистарски број на лиценца- 11-3576/5 за складирање и третман на отпад, 

издадена 05.07.2012 важи до 04.07.2017.  

4. “Отпад Дине”- Велес 

Регистарски број на лиценца- 11-10270/1 за складирање и третман на отпад 

(метал, хартија, пластика, дрво, гума и др.), издадена 12.11.2012 година важи 

до 12.11.2017 година.  

5. ДСППО „Екоцентар 97“ - Скопје 

Регистарски број на лиценца- 11-2568/1 за електронска и електрична опрема и 

батерии и акумулатори)‐складирање и третман, издадена 12.12.2012 важи до 

11.12.2017. 

6. ДПТУ Сидра ДООЕЛ увоз - извоз  

Регистарски број на лиценца – 11-11395/1 за складирање и третман на отпад 

(метал, хартија, пластика, дрво, гума и др.), издадена од 19.12.2012 важи до 

19.12.2017 

7. ЈП „Камена Река“ 

Регистарски број на лиценца 90 11-5823/1 за транспорт на неопасен отпад 

издадена на 27.06.2011 важи до 27.06.2016. 

Прилог V.8. КОПИЈА ОД ДОГОВОРИ СО ПРЕТПРИЕМАЧИ ЗА СОБИРАЊЕ НА ОТПАД ОД 

РУДНИК САСА ДООЕЛ 

Прилог V.8.1. ДОГОВОР СО ФПИМ “МИНОЛ”- ДООЕЛ ШТИП 

Прилог V.8.2.  ДОГОВОР СО ДТ “ИВАЛ-ТРЕЈД”- ШТИП  

Прилог V.8.3.  ДОГОВОР СО “ЕКО ПАК ХИТ”- КОЧАНИ  

Прилог V.8.4.  ДОГОВОР СО “ОТПАД ДИНЕ”- ВЕЛЕС 

Прилог V.8.5.  ДОГОВОР СО ДСППО „ЕКОЦЕНТАР 97“ - СКОПЈЕ 

Прилог V.8.6.  ДОГОВОР СО ДПТУ СИДРА ДООЕЛ УВОЗ - ИЗВОЗ  

Прилог V.8.7.  ДОГОВОР СО ЈП „КАМЕНА РЕКА“ 

 


